
GOUVÈNÈ CUOMO ANONSE FINISMAN TOUT 112 PWOJÈ AKSELERE NY WORKS YO 

 

Dènye Pwojè a – Western Gateway Bridge nan Rejyon Kapital – Fini epi Ouvri pou Sikilasyon (W ap 

jwenn videyo a anba la) 

 

Gouvènè Andrew M. Cuomo jodi a te anonse tout 112 pwojè pon akselere NY Works yo fini epi ouvri 

pou chofè. Ouvèti Pon Western Gateway (Route 5) sou Mohawk River ant vil Schenectady ak vilaj Scotia 

nan Konte Schenectady, reprezante dènye pwojè ki pou fini an. Grasa reyalizasyon sa, pi fò pwojè 

enfrastrikti transpò ki gen bourad lajan NY Works fini.  

 

ATANSYON STASYON TV: Klike la a pou telechaje videyo (Woulo B) Western Gateway Bridge la.  

 

“Jodi a ak ouvèti Western Gateway Bridge nan Rejyon Kapital la, mwen kontan anonse tout 112 pwojè 

pon ki nan pwogram NY Works nou yo fini epi ouvri pou sikilasyon,” te deklare Gouvènè Cuomo. “Nan 

kad NY Works, Eta a fè gwo envestisman nan enfrastrikti transpò New York ki ekonomize lajan 

kontribiyab, sipòte nouvo opòtinite ekonomik epi kreye dyòb nan tout eta a. Sou dezan sèlman, nou 

pote kokenn amelyorasyon epi konstwi nouvo pon ki pral bay vwayajè, touris ak machin komèsyal kap 

vwayaje atravè eta nou an plis sekirite pou ane kap vini yo.” 

 

Pwogram NY Works Gouvènè Cuomo ki adopte nan Bidjè 2012-2013 la te afekte $212 milyon dola pou 

rezoud pwoblèm tabliye pon ak ranplasman oubyen reabilitasyon striktirèl ki nesesè sou apeprè 112 pon 

toupatou nan Eta New York. Sa te gen ladann yon total 32 pwojè pon ki te pase sou kontra atravè metòd 

konsepsyon konstwiksyon an, eki yo tout sanse fini kounye a. Epitou te gen nan travay yo reyabilitasyon 

77 pon ak ranplasman twa pon atravè pwosesis soumisyon tradisyonèl pou kontra. Pwojè sa yo te fini 

nan fen lane pase.  

 

Yo te afekte yon lòt $687 milyon dola nan nèf pwojè transpò premye plan ki gen enpòtans onivo rejyon 

oswa eta ki te anreta akòz mank resous. Kèk nan pwojè sa yo ap vanse: Pi gwo pwojè NY Works se 

ranplasman Pon Kosciuszko nan Vil New York kap koute $500 milyon dola. Inogirasyon pwojè sa sipoze 

fèt nan fen ane a. 

 



Haitian Creole 

Yo te ranplase nan lane 2012 yon distans ki plis pase 2.000 mil wout asfalte nan pwogram nan.  

 

Manm Komisyon Depatman Transpò Eta New York (New York State Department of Transportation, 

NYSDOT), Joan McDonald, te di konsa, “Pwogram NY Works Gouvènè Cuomo a te pèmèt nou amelyore 

sekirite epi konsève wout ak pon pou ane kap vini yo. Western Gateway Bridge la pa sèlman reprezante 

yon prensipal konektè pou chofè kap vwayaje ant vil la ak Scotia, men tou amelyorasyon konbine nou te 

ajoute yo pral yon amelyorasyon pou siklis ak pyeton tou. 

 

Pwojè Western Gateway Bridge $16.9 milyon dola a te reyablite pon an, ranplase tabliye pon an, refè liy 

yo pou ajoute yon liy 11 pye pou sikilasyon nan chak direksyon, plis yon liy 14 pye pou itilizasyon komen 

nan chak direksyon. Liy pou itilizasyon komen yo ap adapte pou chofè ak siklis yo apre State Bike Route 

5 ki gen pano a sou pon an.  

 

Bò lès pon an ap kounye a gen yon chemen 10 pye pou plizyè itilizasyon pou pyeton ak siklis yo. Chemen 

ki sèvi pou plizyè bagay nan ap konekte chemen ki la deja sou toulède bò rivyè a. Bò lwès pon an ap 

prezante yon twotwa senk (5) pye, k ap respekte prensip Lwa Anfavè Ameriken Andikape yo.  

 

Okòmansman, yo te mande pwojè a pou ranplase tabliye pon an ak twotwa yo, men kòm repons pou 

remak kominote a, NYSDOT te agrandi pwojè a pou ajoute plis ekipman pou pyeton ak bisiklèt pou 

amelyore enfrastrikti ki la deja epi pou pi byen adapte li nan kominote a.  

 

Travay la te reyalize nan kad yon kontra $31.3 milyon dola nan pwogram NY Works pou reparasyon 

enpòtan nan 13 pon nan North Country ak nan Capital Region. Konpayi konstriksyon pou pwojè a se 

Kubricky Construction Corp ki nan Wilton, Konte Saratoga, epi konsiltan pou plan an se VHB Engineering, 

Surveying & Landscaping Architecture ki nan Albany. 

 

Metòd Konsepsyon-konstwiksyon an prevwa melanj sèvis konsepsyon ak konstwiksyon nan yon sèl 

kontra pou ede fasilite travay reparasyon nan enfrastrikti enpòtan yon fason pou ekonomize lajan 

kontribiyab yo. Antreprenè konsepsyon-konstwiksyon yo ap soumèt pwopozisyon pou fè konsepsyon ak 

bati pon an anmenmtan.  

 

NY Works konsantre l sou amelyorasyon kondisyon wout ak pon yo depi nan kondisyon ki pa twò mal 

pou rive nan bon kondisyon pou kapab ogmante dire sèvis yo. Amelyorasyon yo ap pi byen konsève 

enfrastrikti eta a, epi y ap elimine nesesite pou gwo konstwiksyon ki koute pi chè.  

